
	1
	Fuzelina Karapetyan
30.07.2024 13:48:41
	Ի՞նչ ծրագրով է կազմվելու  էլեկտրոնային թեստը։Ցանկալի կլիներ տեսնել մեկ էլեկտրոնային թեստի նմուշ-օրինակ։
	Էլեկտրոնային թեստը կազմվելու է թղթային թեստի տրամաբանությանը և բովանդակությանը համապատասխան:
	

	2
	Գոհար Խաչատրյան
30.07.2024 00:17:24
	Առաջարկում եմ 7-րդ կետում «անհնարինության դեպքում» արտահայտությունից հետո փակագծերում բացահայտել, թե որ դեպքերն են համարվում ֆորսմաժորային:
	Էլեկտրոնային թեստավորման անհնարինությունը վերաբերում է տվյալ օրը համակրգի ընդհանուր խափանմանը, որի արդյունքում  ատեստավորումն էլեկտրոնային անցկացնելու անհնարինության դեպքում՝ ատեստավորման օրը կտեղափոխվի մեկ այլ օր՝ ատեստավորումը թղթային եղանակով անցկացնելու, կամ առաջացած խնդիրները հարթելուց հետո՝ կրկին էլեկտրոնային եղանակով կազմակերպելու նպատակով: Առանձին անձանց դրույթը չի վերաբերում:
	

	3
	Karine Gevorgyan
30.07.2024 00:13:07
	7.Պակասեցնել բարդ հաշվարկային խնդիրների քանակը, կամ երկարացնել կամավոր ատեստացիային հատկացվող ժամանակը՝այն դարձնելով ավելի իրատեսական։
	Առաջարկը լրացուցիչ կքննարկվի:
	

	4
	Karine Gevorgyan
30.07.2024 00:09:35
	6.Փոխել պնդումների փնջերի գնահատման կարգը՝յուրաքանչյուր ճիշտ գրված ենթահարցի համար նախատեսելով միավորի համապատասխան մասնաբաժինը։
	Առաջարկը լրացուցիչ կքննարվի:
	

	5
	Գոհար Խաչատրյան
30.07.2024 00:09:23
	Ուսուցիչների կամավոր ատեստավորման՝ էլեկտրոնային տարբերակին անցնելը ողջունելի է. բացի Ձեր կողմից նշված տնտեսումներից, այն նաև ուսուցիչներին կմղի կատարելագործելու իրենց՝ ՏՀՏ գործիքակազմին տիրապետելու հմտությունները:                                                                                      Առաջարկում եմ թեստը լրացնելուց և պատասխանը ստանալուց հետո ուսուցչին հնարավորություն տրվի այն ներբեռնելու, քանի որ, հասկանալի է, atc.am կայքէջում հնարավոր չէ բոլոր թեստերը տեղադրել: Իսկ յուրաքանչյուր ուսուցիչ, ունենալով թեստը, կկարողանա իր աշխատանքը վերլուծել և ինքնանդրադարձ կատարել:  Շնորհակալություն:
	Էլեկտրոնային եղանակով թեստավորումը վաղուց կիրառվում է տարբեր ոլորտներում և չի ենթադրում էլեկտրոնային թեստը թղթայինի վերածելու անհրաժեշտություն:
	

	6
	Karine Gevorgyan
30.07.2024 00:07:20
	5.Քննությունից առնվազն վեց ամիս առաջ ուսուցիչներին ներկայացնելառաջադրանքների բանկ՝ամեն տարի քսան տոկոս թարմացումով, որից էլ պատահականության սկզբունքով ծրագրի կողմից կընդգրվեն կամավոր ատեստացիայի քննական տարբերակի հարցրը։ Այդ առաջադրանքների բանկում ակտիվացնել դաշտ՝հեղինակների հետ հետադարձ կապի համար և առաջադրանքներում տեղ գտած վրիպակները և թերությունները  շտկելու՝կառուցողական երկխոսության համար։
	Առաջարկը լրացուցիչ կքննարկվի:
	

	7
	Karine Gevorgyan
30.07.2024 00:03:45
	3.Իրականացնել փորձնական քննություն նոր էլեկտրոնային համակարգով՝ուսուցիչներին հնարավորություն ընձեռելով ծանոթանալ քննության անցկացման այդ ձևաչափին։ 4."Քիմիայի" և ընդհանրապես ԲՏՃՄ առարկաներից քննություն հանձնողներին թույլատրել սևագրերի գործածում՝հաշվարկային խնդիրների լուծումը գրելու համար։
	Քննարկվում է ատեստավորման մասնակիցներին սևագրության թերթիկներ տրամադրելու հարցը:
	

	8
	Karine Gevorgyan
29.07.2024 23:59:20
	1.Թեստերում չներառել ծրագրից դուրս հարցեր։ 2.Կամավոր ատեստավորման ուղեցույցում ներառել գրականության ցանկ ու նշել բոլոր այն թեմաները, որոնցից չեն լինելու հարցերը։
	Պահպանվում է առաջարկի առաջին մասում նշված սկզբունը: Իսկ 2-րդ առաջարկը տրամաբանությունից դուրս է:
	

	9
	Ագապի Մկրտչյան
29.07.2024 22:56:40
	Ենթադրում եմ ատեստավորման էլեկտրոնային եղանակը լրացուցիչ բարդություններ է առաջացնելու։   Ճիշտ է թեմայից դուրս է,բայց արժե այդ մասին ևս բարձրաձայնել Անցյալ տարի ՀԵՊ առարկայի հարցաշարում տեղ էին գտել 2013թ դասագրքերի նյութեր,որի մասին  ուղեցույցում նշված չէր,իսկ դպրոցում անցնում ենք 2018թ դասագրքերով,ինչը լրացուցիչ բարդություններ առաջացրեց։   Ատեստավորումը համարում եմ կառավարության դրական  որոշումներից մեկը, այն ուսուցիչները ովքեր դասավանդում են մեկից ավելի առարկաներ կցանկանայի  հնարավորություն տրվեր ընտրելու այդ առարկաներ ևս,և դրան համապատասխան մշակվեր ուսուցիչների ավելի բարձր դրույքաչափ։ Մասնագիտությամբ և պատմաբան եմ,և աշխարհագետ ,սակայն դպրոցում դասավանդում եմ Պատմություն,Հասարակագիտություն և Հեպ առարկաները,աշխարհագրության ժամեր չունեմ ցանկալի էր նման դեպքերի համար ուսուցիչներին տրվեր առարկաները  ընտրելու լայն տարբերակ։ Ցավոք,այսօր  մեր ոչ բոլոր Ուսուցիչները ունեն բարձր գիտելիքներ,թող մասնակցեն ատեստացիային և պարզեն իրենց գիտելիքի որակը և քանակը։ Եվ Միայն բարձր գիտելիքի շնորհիվ կարողանան ստանալ բարձր աշխատավարձ։Կարծում եմ Այդ դեպքում կբարձրանա նաև ուսուցիչների ինքնակրթվելու բարձր մղումը։ Շնորհակալություն։
	Էլեկտրոնային թեստավորման նպատակը ատեստավորման գործընթացը ավելի դյուրին դարձնելն է: Միևնույն ժամանակ, գործող իրավակարգավորմամբ հստակ սահմանված է, որ ուսուցիչը ատեստավորվում է իր դասավանդած առարկայից: Անկախ դասավանդած առարկաների քանակից՝ ուսուցիչը կարող է ատեստավորման հայտ ներկայացնել միայն մեկ առարկայից՝ իր ընտրությամբ։
	

	10
	Մարիա Գևորգյան
29.07.2024 20:07:29
	1. Առաջարկում եմ կարգում նախատեսել կամավոր ատեստավորման մեթոդական ուղեցույցների հրապարակման ավելի վաղ ժամկետ, ոչ թե ատեստավորումից առնվազն 20 աշխատանքային օր առաջ , այլ՝ մինչև յուրաքանչյուր ուսումնական տարվա հունիսի 1-ը, որպեսզի ուսուցիչը կարողանա ավելի շատ ժամանակ հատկացնել և  պատրաստվել ատեստավորմանը։   2. Քանի որ, բոլոր պետական այլ կառույցներում քննություն հանձնող մասնագետներին կամ  ատեստավորվողներին տրվում է հստակ հարցաշար, թեստերը իրենց պատասխաններով, գրականության ցանկը, ուստի առաջարկում եմ ուսուցիչների կամավոր ատեստավորման մեթոդական ուղեցույցներում (բոլոր առարկաների) ևս տրամադրել. ա). գրականության ցանկը,  բ). քննական հարցաշարերը կամ թեմաները։ Մասնավորապես «Քիմիա» առարկայի ուղեցույցում վերոնշյալ կետերից և ոչ մեկը ընդգրկված չէ։  3. Առաջարկում եմ հստակեցնել նոր չափորոշիչներով հրատարակված դասագրքերից հարցեր լինելու՞ են, թե՞ ոչ։  4. Առաջարկում եմ թեստերում չներառել ծրագրից դուրս հարցեր։ «Քիմիա» առարկայի ուսուցիչների կամավոր ատեստավորման թեստերում հաստատված դասագրքերից զատ չներառել ռուսական ԵԳԷ-ից հարցեր, ռուսական ԲՈւՀ ընդունվողների ձեռնարկից հարցեր, քանզի մեր կրթական ծրագրերում կան էական տարբերություններ։
	Ներկայացված առաջարկները լրացուցիչ կքննարկվեն: Ինչ վերաբերում է հանրակրթության նոր չափորոշչով՝ ՀՊՉ, հրատարակված դասագրքերին, ապա դրանցում առարկայական ակադեմիական գիտելիքների փոփոխություններ չկան: ՀՊՉ-ն սահմանում է միջնակարգ կրթության ծրագրի շրջանավարտին ներկայացվող որակական պահանջները՝ կարողունակությունները (կոմպետենցիաներ), ըստ կրթական աստիճանների՝ ուսումնառության ակնկալվող վերջնարդյունքները, սովորողի ուսումնական բեռնվածության նվազագույն և առավելագույն ծավալները, ուսումնական բնագավառները, դրանց բովանդակությանը ներկայացվող պահանջները, ուսումնական պլանի և առարկայացանկերի ձևավորման սկզբունքները, սովորողի գնահատման տեսակները, ձևերը և սանդղակը:
	

	11
	Անահիտ Իսկանդարյան
28.07.2024 11:53:22
	Առաջարկում եմ, որ մինչ թեստերի կազմումը, բոլոր առարկաների գծով թեստեր կազմող մասնագետները միասին կազմեն թեստերի միասնական հատկորոշիչ,  որի շնորհիվ թեստերը կպարունակեն տոկոսային հարաբերությամբ նույնքան հեշտ, միջին ու բարդ առաջադրանքներ, որպեսզի բոլոր առարկաների թեստերն ունենան նույն բարդությունը։ Շնորհակալություն։
	Թեստաբանության բոլոր սկզբունքներն ու կանոնները պահպանվում են:
	

	12
	Անահիտ Իսկանդարյան
28.07.2024 11:41:33
	Առաջարկում եմ հստակ նշել նաև, թե ինչպիսի՞ տեղեկատվություն է ստանում դպրոցը կամավոր ատեստավորվող իր ուսուցչի ատեստավորման մասին։ Շնորհակալություն։
	Գործող իրավակարգավորման համաձայն՝ 0-59 տոկոս արդյունք ցուցաբերած ուսուցիչների մասին տեղեկատվությունը, ըստ ենթակայության, նախարարությունը ներկայացնում է լիազոր մարմնին՝ տնօրենի կողմից տվյալ ուսուցչի համար կարգի 78-րդ կետով սահմանված վերապատրաստումը և վերաատեստավորմանը մասնակցությունն ապահովելու համար: Ատեստավորումն անցած ուսուցիչների վերաբերյալ տեղեկատվությունը ևս հասանելի է հաստատության տնօրենին՝ սահմանված կարգով դրույքաչափի փոփոխության և հավելավճարի տրամադրման համար:
	

	13
	Անահիտ Իսկանդարյան
28.07.2024 11:28:15
	33.5.  Այս կետում եզակիով գրված "մասնակցի համար" արտահայտությունը մտածելու առիթ է տալիս։ Դա նշանակում է, որ բոլոր մասնակիցների մոտ տարբե՞ր թեստեր կձևավորվեն։ Կարծում եմ, դա սխալ կլինի։ Իսկ եթե լինելու է նույն թեստը, ուրեմն վերը նշված արտահայտությունը շտկման կարիք ունի։
	Էլեկտրոնային թեստավորման ընթացքում յուրաքանչյուր մասնակցի համար համակարգում ձևավորվելու են անհատական թեստեր մեկ միասնական բազայից:
	

	14
	Անահիտ Իսկանդարյան
28.07.2024 11:21:03
	Առաջարկում եմ այս կետում ԲՏՃՄ ոլորտի մասնակիցների համար ավելացնել նաև որոշ պարզ սարքեր, օրինակ, քանոն և պարզագույն հաշվիչ - «32. Մասնակիցների մուտքը կենտրոն սկսվում է ատեստավորման կենտրոնի ղեկավարի հրահանգով: Ատեստավորման սենյակ մուտք գործելուց առաջ ստուգվում է հեռախոսի կամ այլ սարքերի առկայությունը, հայտնաբերելու դեպքում այն հանձնվում է ատեստավորման կենտրոնի պատասխանատուին, որից հետո մասնակիցը  մուտք է գործում ատեստավորման սենյակ՝ իր հետ տանելով միայն անձը հաստատող փաստաթուղթը և անցաթուղթը:»:
	Առաջարկը լրացուցիչ կքննարկվի:
	

	15
	Արմինե Դունամալյան
26.07.2024 12:36:57
	Առաջարկում եմ atc.am կայքի <<Ուղեցույցներ >> բաժնում տեղադրել առցանց թեստի օրինակ, որը հնարավորություն կտա  մասնակիցներին նախապես ծանոթանալու թեստավորման համար նախատեսված առցանց գործիքին  և թեստի կառուցվածքին ։
	Էլեկտրոնային թեստը կազմվելու է թղթային թեստի տրամաբանությանը և բովանդակությանը համապատասխան:
	

	16
	Վանիկ Սարգսյան
25.07.2024 14:19:01
	Խնդրում եմ պարզաբանել 73.2. Դրույթը
	Կետը վերախմբագրվել է. «Նախնական զինվորական պատրաստություն» առարկան դասավանդող ուսուցչին հավելավճարը տրամադրվում է դասավանդվող ժամերի նկատմամբ, որի 11 դասաժամը հավասար է մանկավարժական 0.5 դրույքին:»:
	

	17
	Աստղիկ Մխիթարյան
25.07.2024 00:12:44
	Շատ ողջունելի է կամավոր ատեստավորումն էլեկտրոնային եղանակով անցկացնելու գաղափարը։ Առաջարկում եմ Հայոց լեզվի թեստերի բազմակի պատասխաններ պահանջող առաջադրանքների տեքստերը հնարավորինս կրճատել, որովհետև դրանց հարկադրական  բազմակի ընթերցումը ոչ միայն ժամանակատար է, այլև խիստ հոգնեցնում  է  ուսուցչին՝ բարձրացնելով սխալ թույլ տալու հավանականությունը։ Առաջարկում եմ նաև բազմակի պատասխաններից յուրաքանչյուրին տալ տասնորդական միավորներ, որպեսզի ուսուցչի տքնանքը ջուրը չլցվի։
	Առաջարկը լրացուցիչ կքննարկվի:
	

	18
	Լիլիթ Գալստյան
24.07.2024 21:44:05
	Ձեր ուշադրությունն եմ հրավիրում ներքոշարադրյալ խնդրի վրա։ 2022-2023 ուս.տարում  կամավոր ատեստավորում անցած ՆԶՊ ուսուցիչների հավելավճարը հաշվարկվել է 11 ժամ դրույքաչափով։  2023-2024 ուս․ տարում որոշ համայքներում տվյալ ուսուցիչների վճարումը կատարվել է 22 ժամ դրույքաչափով, մինչդեռ  ՆԶՊ ուսուցիչների վարձատրման կարգին վերաբերող  ՊՆ և ԿԳ համատեղ հրամանը/ 2012թ․/ուժը կորցրած չի ճանաչվել։  Առաջարկում եմ  կառավարության  596 ն որոշման փոփոխությունների և լրացումների  համատեքստում քննարկել նաև որոշ մարզերում անճշտությունների արդյունքում ՆԶՊ ուսուցիչների չվճաչված  վարձատրության  հարցը։ Ակնհայտ է, որ հաշվակման անճշտությունների կամ որոշ տեղերում կամայական որոշման արդյունքում խախտվել են ՆԶՊ որոշ ուսուցիչների իրավունքներ։
	ՀՀ ԿԳՄՍՆ նախարարությունը պարբերաբար շրջաբերական գրություններ է ուղարկում բոլոր մարզեր կամավոր ատեստավորումն անցած ուսուցիչների դրույքաչափի և նրանց տրվող հավելավճարի հարցում սահմանված իրավակարգավորումները պահպանելու համար: Այնուամենայնիվ,հաշվի առնելով, որ համատեղ հրամանով ՆԶՊ ուսուցչի դրույքը կարգավորվել է մյուս ուսուցիչների դրույքների նկատմաբ, որը համարվում է արտոնություն, հավելավճարը կտրամադրվի նույն սկզբունքով, ինչպես մյուս ուսուցիչներին է տրամադրվում:
	

	19
	Անահիտ Մալյան
24.07.2024 21:38:47
	Բարև ձեզ: Առաջարկում եմ  վերանայել 8֊րդ կետի հետևյալ ձևակերպումը.  «Հայոց պատմություն» և «Համաշխարհային պատմություն» դասավանդող ուսուցիչներն ատեստավորվում են «Պատմություն» առարկայից: Կարծում եմ՝ ճիշտ կլինի առարկաները տարանջատել, ինչպես արվել է հայոց  լեզվի դեպքում :Շնորհակալություն
	Կարգավորման հիմքը բխում է այն տրամաբանությունից, որ <<Հայոց պատմություն>> և <<Համաշխարհային պատմություն>> առարկաները հիմնականում դասավանդվում են նույն ուսուցչի կողմից:
	

	20
	Ալիսա Մարտիրոսյան
23.07.2024 23:28:33
	Կամավոր ատեստացիան, ըստ իս, ողջունելի գործընթաց է, սակայն ցանկալի կլիներ, որ այն ունենար իրականացման այլընտրանքային ձևաչափ: Առաջարկում եմ տալ ուսուցչին ընտրելու հնարավորություն կամավոր ատեստացիան էլեկտրոնային կամ թղթային տարբերակով անցնելու համար:  Որպես անգլերեն լեզվի ուսուցչուհի՝ խնդրում եմ նաև վերանայել պնդումների փնջին տրվող միավորների բաշխման կարգը, այսինքն՝ առաջարկում եմ՝ թեկուզ շատ քիչ, բայց որոշակի միավոր տրվի պնդումների փնջում ճիշտ նշված տարբերակներին կամ, պարզապես, բոլորը լինեն մեկ միավորանոց:  Կանխավ շնորհակալ եմ: Հարգանքներով՝ Ալիսա Մարտիրոսյան
	Կամավոր ատեստավորումն էլեկտրոնային եղանակով անցկացնելուփոփոխությունը կնպաստի ռեսուրսների և ժամանակի ավելի արդյունավետ օգտագործմանը, թղթային թեստերով աշխատելիս ուսուցիչների կողմից ճիշտ պատասխանները ձևաթղթի վրա անցկացկացնելու ընթացքում վրիպակներից խուսափելուն և հետագայում դրանց վերաբերյալ լրացուցիչ դիմումներ ներկայացնելը բացառելուն: Այս փոփոխությունը նաև լրացուցիչ խթան կհանդիսանա շատ ուսուցիչների համար տեղեկատվական տեխնոլոգիաներից օգտվելու հմտություննը զարգացնելու համար:  Մյուս առաջարկը լրացուցիչ կքննարկվի:
	

	21
	Գայանե Ոսկանյան
23.07.2024 20:20:19
	Հարգելի նախարարություն Առաջարկում եմ կամավոր ատեստավորման  գնահատման կարգում հաշվի առնել ուսուցչի բոլոր ճիշտ քայլերը: Ընտրովի պատասխանների դեպքում, եթե հարցում կա 4 ճիշտ տարբերակ, ուսուցիչը նշել է միայն 3-ը, ապա դա գնահատվում է 0, որը նույնացվում է այն դեպքին, երբ բոլոր ընտրված պատասխանները սխալ են: Կարծում եմ այս դեպքում անաչառությունը չի պահպանվում: Նույն ձևով պնդումների փունջը. ուսուցիչը,եթե 1 հարցին սխալ է պատասխանում, հանվում է տրված 1 ճիշտ պատասխանի միավորը: Առաջարկում եմ միավոր չհանել տվյալ դեպքում: Ինձ հետ համամիտ են իմ բազմաթիվ կոլեգաներ:
	Լրացուցիչ կքննարկվի:
	

	22
	Սուսաննա Մխիթարյան
23.07.2024 19:51:22
	Շնորհակալություն նախորդ առաջարկիս արձագանքելու համար։ Առաջարկում եմ կամավոր ատեստավորման գործընթացում յուրաքանչյուր առարկայի ներկայացված գրականության ցանկի փոխարեն ստեղծվի հարցաշար (1000 և ավելի հարց) , որը կմոտիվացնի ուսուցիչներին մասնակցելու ատեստավորմանը։
	Առաջարկի ուղղությամբ ներկայում իրականացվում են աշխատանքներ:
	

	23
	Հերմինե Գևորգյան
23.07.2024 19:12:30
	Հարգելիներս, առաջարկում եմ կարգում նախատեսել կամավոր ատեստավորման ուղեցույցների հրապարակման ավելի վաղ ժամկետ, օրինակ թո'ղ դրանք հրապարակվեն մինչև յուրաքանչյուր ուսումնական տարվա ապրիլի 1_ը, որպեսզի ուսուցիչը կարողանա ավելի շատ ժամանակ հատկացնել և  պատրաստվել ատեստավորմանը։ 2_րդ առաջարկս հետևյալն է. կամավոր ատեստավորման արդյունքում դրույքաչափի փոփոխությունը տարածվի նաև ուսուցչի կողմից պարապված խմբակների, իրականացված նախագծային աշխատանքների ժամերի վրա, չէ որ այդ ժամերին ևս ուսուցիչը իր մասնագիտական գիտելիքներն է կիրառում ։
	Առաջին առաջարկը լրացուցիչ կքննարվի: Երկրորդի մասով հստակ է. կամավոր ատեստավորում անցած ուսուցչի դրույքաչափը հաշվարկվում է նրա կողմից պարապած բոլոր տարիֆիկացված ժամերի նկատմամբ (խմբակ, ուսումնական նախագիծ):
	

	24
	Գոհար Հարությունյան
23.07.2024 17:23:08
	Խնդրում եմ վերանայել 73.1 կետը։ Որոշ ժամանակ հետո վարչական աշխատող չի մնա, եթե վարչականի դրույքաչափը  չփոխվի։
	Կամավոր ատեստավորման նպատակնը ուսուցիչների առարկայական գիտելիքների իմացության աստիճանի գնահատումն է և դրա արդյունքում  ուսուցչի դրույքաչափի փոփոխությունը: Ուստի, հաստատությունում դասավանդող վարչական աշխատողին կամավոր ատեստավորման արդյունքում հավելավճարը հաշվարկվում է միայն դասավանդվող ժամերի նկատմամբ:
	

	25
	Ռուզան Բեգոյան
23.07.2024 09:54:47
	Առաջարկում եմ այս տարի ատեստավորումն անցկացնել նաև թղթային տարբերակով`մասնակցին հնարավորություն տալով այդ մասին նշել հայտը լրացնելիս, այլապես շատերը,ովքեր նախօրոք որոշել էին, չեն ցանկանա  մասնակցել  գործընթացին։
	Թղթային եղանակով ատեստավորումը կարող է իրականացվել միայն ֆորսմաժորային իրավիճակներում՝ էլեկտրոնային եղանակի կիրառման անհնարինության դեպքում:
	

	26
	Վարդիթեր Մանուկյան
22.07.2024 23:59:04
	Մինչ էլեկտրոնային եղանակով կամավոր ատեստավորում անցկացնելը` ցանկալի էր նախ՝ ստեղծել շտեմարանների բանկ,որից էլ թող ինքնաշխատ եղանակով ձևավորվեր թեստը: Բացի դա, ոչ թե կամավոր ատեստավորում անցկացնելու օրվանից մոտ մեկ ամիս առաջ հրապարակել ուղեցույցը, այլ մի երկու ամիս առաջ: Առաջարկում ենք  վերանայել նաև գնահատման կարգը, քանի որ պահանջվող առաջադրանիքի 10 ճիշտ պատասխանից 9-ը պատասխան գտած ուսուցիչը գիտի նաև 10-րդի պատասխանը: Գուցե նույն տեքստը 81 անգամ կարդալուց  հոգնել է և վրիպել։ Խոսքս 17-րդ և 18-րդ առջադրանքների մասին է, որի կատարման համար յուրաքանչյուր առաջադրանք ընթերցվում է առնվազն 81 անգամ: Առաջարկում ենք այդ առաջադրանքների յուրաքանչյուր պատասխանի տրվի համապատասխան միավոր, այսինքն, եթե այդ առաջադրանքը ունի 8 ճիշտ պատասխան և այն ճիշտ կատարելու դեպքում տրվում է մեկ միավոր,  սակայն ուսուցիչը վրիպել է մեկը, ապա մեկ միավորից հանել 0,125 միավոր և ոչ թե մեկ միավոր: Շնորհակալություն:
	Էլեկտրոնային ատեստավորման ընթացքում  ձևավորվելու են անհատական թեստեր համակարգում զետեղված մեկ միասնական հարցաշարից: Առաջարկի 2-րդ մասը վերաբերում է թեստաբանության սկզբունքներին և կպահպանվի:
	

	27
	Վարդիթեր Մանուկյան
22.07.2024 23:44:51
	Առաջարկում ենք փոփոխություն կատարել նաև Կարգի 72-րդ կետում ՝ 72. Սույն կարգի 21-րդ կետով սահմանված դեպքում ատեստավորման արդյունքում ուսուցիչը հավելավճար է ստանում դասավանդվող ժամերին/ներառյալ նոր ՀՊՉ հիմքով երկարօրյա ուսուցման ,նախագծային աշխատանքի փաստացի պարապած ժամերը և խմբակների ժամերը/ համապատասխան օրենսդրությամբ սահմանված կարգով տրամադրվող աշխատավարձի նկատմամբ կիրառվող համապատասխան տոկոսի չափով՝ անկախ նրանից, թե որ առարկայից է ատեստավորվել:
	Կամավոր ատեստավորում անցած ուսուցչի դրույքաչափը հաշվարկվում է նրա կողմից պարապած բոլոր տարիֆիկացված ժամերի նկատմամբ (խմբակ, ուսումնական նախագիծ):
	

	28
	Ռուզան Բեգոյան
22.07.2024 23:29:36
	Նախագծի 7֊րդ կետում կարդում ենք.《Ատեստավորումն ըստ առարկաների իրականացվում է էլեկտրոնային թեստավորման,անհնարինության դեպքում` թղթային եղանակով։》Ի՞նչ նկատի ունեք`անհնարինություն ասելով,և հայտը լրացնելիս մասնակիցը ունի՞ հնարավորություն ընտրելու`էլեկտրոնային թե՞ թղթային տարբերակ։ Թղթային տարբերակի ձևաչափը արդեն ծանոթ է բոլորին ,և 38֊րդ կետում նշվում է,որ ատեստավորումն անցկացվում է թեստերի միջոցով,որոնք բաղկացած են ընտրովի և կարճ պատասխաններ պահանջող առաջադրանքներից։ Չե՞ք կարծում, որ խախտվում է էլեկտրոնային և թղթային եղանակով ատեստավորման համարժեքությունը,բարդության աստիճանը,աշխատաժամանակի սահմանումը։
	Էլեկտրոնային թեստավորման անհնարինությունը վերաբերում է տվյալ օրը համակրգի ընդհանուր խափանմանը, որի արդյունքում ատեստավորումն էլեկտրոնային անցկացնելու անհնարինության դեպքում՝ ատեստավորման օրը կտեղափոխվի մեկ այլ օր: Առանձին անձանց չի վերաբերում: Մասնակցին թեստավորման եղանակի ընտրության հնարավորություն չի տրվում: Տվյալ օրվա տվյալ առարկայի մասնակիցները բոլորը միասին կամ կանցնեն էլեկտրոնային թեստավորում, կամ թղթային: Էլեկտրոնային թեստերը կազմվելու են թղթային թեստերի տրամաբանությամբ:
	

	29
	Վազգեն Սեդրակյան
22.07.2024 22:58:56
	Խնդրում եմ Ձեզ  փոփոխման ներկայացված  73.2.  «Նախնական զինվորական պատրաստություն» առարկան դասավանդող ուսուցչին հավելավճարը տրամադրվում է դասավանդվող ժամերի նկատմամբ, որի 0.5 դրույքը  հավասարեցված է ուսուցչական մեկ դրույքին:»: նախկին տարբերակը մեկնաբանություննեում նշեք և պարզաբանեք, որպեսզի տարբերությունները ակնառու լինեն, կանխավ շնորհակալություն
	Գործող կարգում 73.2 կետ չկա: Այս կետը լրացվել է նախագծում՝ հտակեցնելու համար «Նախնական զինվորական պատրաստություն» առարկան դասավանդող ուսուցչին  հավելավճարի տրամադրման սկզբունքը: Կետը նաև վերախմբագրվել է՝ հետևյալ բովանդակությամբ. «Նախնական զինվորական պատրաստություն» առարկան դասավանդող ուսուցչին հավելավճարը տրամադրվում է դասավանդվող ժամերի նկատմամբ, որի 11 դասաժամը հավասար է մանկավարժական 0.5 դրույքին:»:
	

	30
	Լյուդմիլա Ներսիսյան
22.07.2024 22:54:44
	Էլեկտրոնային եղանակով ատեստավորում անցկացնելիս նպատակահարմար կլինի  ընտրել այնպիսի ծրագիր, որ հնարավորություն կտա ծրագրում եղած գրիչով աշխատել։ Մասնավորապես հայոց լեզվի թեստերը լրացնելիս նշումներ անելը ուղղակի անհրաժեշտություն է։ Շնորհակալություն;
	Կքննարկվի նշումների համար թուղթ և գրիչ տրամադրելու հարցը:
	

	31
	Գայանե Կարախանյան
22.07.2024 19:13:42
	Առաջարկում եմ առանձնացնել հայոց և համաշխարհային պատմություն առարկաները, ինչպես դա արվել է հայոց լեզու և գրականություն առարկաների դեպքում
	Կարգավորման հիմքը բխում է այն տրամաբանությունից, որ <<Հայոց պատմություն>> և <<Համաշխարհային պատմություն>> առարկաները հիմնականում դասավանդվում են նույն ուսուցչի կողմից:
	

	32
	Գայանե Կարախանյան
22.07.2024 19:11:40
	Առաջարկում եմ մի քանի ճիշտ պատասխան պահանջող հարցերը փոխարինել մեկ ճիշտ պատասխան պահանջող հարցերով, որպեսզի թեստը լրացնելուց անմիջապես հետո երևան վաստակած միավորները։ Առաջարկում եմ յուրաքանչյուր ճիշտ պատասխան գնահատել համարժեք սանդղակավորմամբ, կամ վերանայել պնդումների փունջը որպես առաջադրանքի տեսակ:
	Առաջարկը լրացուցիչ կքննարկվի:
	

	33
	Գայանե Կարախանյան
22.07.2024 19:11:40
	Առաջարկում եմ կամավոր ատեստավորման գործընթացում յուրաքանչյուր առարկայի համար ստեղծվի հարցաշարերի շտեմարան, որը տեղադրվի բաց էլեկտրոնային հարթակում ատեստավորումից նվազագույնը մեկ ամիս առաջ
	Առաջարկը լրացուցիչ կքննարկվի:
	

	34
	Արայիկ Դարբինյան
22.07.2024 14:57:05
	Տարընթերցումների առավել բացառման և հստակեցման նպատակով առաջարկում եմ 73․2 կետը շարադրել հետևյալ խմբագրությամբ․ «Նախնական զինվորական պատրաստություն» առարկան դասավանդող ուսուցչի /զինղեկ/ մեկ ուսուցչական դրույքը հավասարվեցված է 0.5 ուսուցչական մեկ դրույքին և դասավանդող ուսուցչին /զինղեկ/  հավելավճարը տրամադրվում է դասավանդվող ժամերին համապատասխան։
	Ընդունվել է ի գիտություն: Լրացուցիչ կքննարկվի:
	

	35
	Վազգեն Գևորգյան
22.07.2024 14:52:45
	Շնորհակալություն նախագծի հեղինակներին, սակայն ուզում եմ նշել, որ 2023թ. սեպտեմբեր ամսից, առանց երևէ մեկնաբանության և պատճառաբանության չի վճարվել ՆԶՊ առարկայի ուսուցիչների կոչման գումարները, ուստի խնդրում եմ այդ փաստը անուշադրության չմատնել
	Բարձրացված հարցը ՀՀ ԿԳՄՍ նախարարության լիազորությունների շրջանակում չէ:
	

	36
	Մերի Գալստյան
21.07.2024 23:58:44
	Մինչ էլեկտրոնային եղանակով կամավոր ատեստավորում անցկացնելը` նախ,ցանկալի է, ստեղծել շտեմարանների բանկ,որից էլ թող ինքնաշխատ եղանակով ձևավորվի թեստը,բացի դա ոչ թե կամավոր ատեստավորում անցկացնելու օրվանից մոտ մեկ ամիս առաջ հրապարակել ուղեցույցը, այլ մի երկու ամիս առաջ, նաև վերանայեք գնահատման կարգը,չեմ կարծում ,որ պահանջվող առաջադրանիքի 10 ճիշտ  պատասխանից 9-ը պատասխան գտած ուսուցիչը չգիտի պատասխանը,գուցե նույն տեքստը 30 անգամից ավել կարդալուց հոգնել է և չի նկատել։ Մի շատ կարևոր նկատառում ևս ` կարգում պարտադիր ավելացնել կետ,որը վերաբերում է կամավոր ատեստավորման ընթացքում առողջական խնդիրների ի հայտ գալուն,ուսուցիչը բացարձակապես պաշտպանված չէ ,եթե ինքնազգացողությունը վատանում է և դուրս է գալիս քննասենյակից, կիսատ թողնելով աշխատանքը, գուցե հետո հայտնվում է հիվանդանոցում,բայց որևէ կերպ օրենքը նման դեպքում չի պաշտպանում ուսուցչին, եթե դիմորդը բժշկի թուղթ ներկայացնելուց հետո ունի հնարավորություն քննություն հանձնելու,ապա ինչու նման հնարավորություն չի տրվում ուսուցչին, վերանայեք այս հանգամանքը ևս
	Ընդունվել է ի գիտություն: Առողջական վիճակի վատացման պատճառով թեստավորումն ընդհատելու մասով կարգավորումները  չափելի և վերահսկելի չեն կարող լինել:
	

	37
	Անուշ Մարգարյան
21.07.2024 23:09:06
	Հարգելիներս։Մինչև ատեստավորում անցնելը Նախնական զինվորական պատրաստություն առարկայից քաղ․պատրաստությունը վարձատրվել ենք նվազագույն մանկավարժական դրույքաչափով ըստ օրենքի։Ատեստավորումից հետո դրույքաչափը դարձել է 200000 դրամ բայց վարձատրությունը չի փոփոխվել։Առաջարկում ենք վերանայել սույն որոշումը
	Բարձրացված հարցը կքննարկվի: Կամավոր ատեստավորման դրույքաչափի փոփոխությունը և հավելավճարի տրամադրումը սկզբունքորեն դասավանդման որակի բարձրացմանն են միտված, ուստի, մանկավարժական աշխատողի կողմից իրականացվող այլ գործառույթները (օրինակ՝ դասղեկություն, մեթոդական միավորման ղեկավարում, նաև՝ քաղաքացիական պաշտպանության գործառույթը, որոնց համար ուսուցչին լրացուցիչ վճարներ են տրվում) չեն հանդիսանում կամավոր ատեստավորման արդյունքում հավելավճարի տրամադրման հիմք: Լրավճարի նկատմամբ այլ լրավճարներ չեն հաշվարկվում:
	

	38
	Լիանա Գրիգորյան
21.07.2024 22:02:43
	Բարև Ձեզ,ունեմ մեկ առաջարկ,հիմնական դպրոցի ուսուցիչները թող հանձնեն ավագ դպրոցին հմապատասխան թեստերը, այց գոնե անցողիկ շեմի տոկոսային հարաբերությունը լինի այլ.եթե ավագ դպրոցինը ՝ 69%,ապա հիմականինը՝ օրինակ 55%,չէ որ վարձատրոթյան դեպքում դրույքաչափը ավագ դպրոցինը ավելի բարձր է ,քան հիմական դպրոցինը։ Ավագ դպրոցի ուսուցիչը տարիմեր շարունակ այդ գրքերը կիրառել է։Կարծում եմ սա արդար կլինի։
	Քանի որ որևէ արգելք չկա, որ հիմնական դպրոցի ուսուցիչը աշխատի նաև ավագ դպրոցում, որը կդիտվեր իրավունքի սահմանափակում, ուստի առաջարկն անընդունելի է:
	

	39
	Վազգեն Սեդրակյան
21.07.2024 17:32:58
	Շնորհակալություն նախագծի հեղինակներին, սակայն կարելի է նաև կամավոր ատեստավորում անցած ՆԶՊ ուսուցիչների քաղպաշտպանության դրույքաչափը հաշվարկել ավելացած դրույքով (200000 դրամ) և ոչ թե նվազագույն մանկավարժական, որը խթան կհանդիսանա կամավոր ատեստավորմանը ներգրավմանը.
	Կամավոր ատեստավորման դրույքաչափի փոփոխությունը և հավելավճարի տրամադրումը սկզբունքորեն դասավանդման որակի բարձրացմանն են միտված, ուստի, մանկավարժական աշխատողի կողմից իրականացվող այլ գործառույթները (օրինակ՝ դասղեկություն, մեթոդական միավորման ղեկավարում, նաև՝ քաղաքացիական պաշտպանության գործառույթը) չեն հանդիսանում կամավոր ատեստավորման արդյունքում հավելավճարի տրամադրման հիմք:
	

	40
	Մանվել Ադիլյան
21.07.2024 16:22:34
	Կառավարության 596֊ն որոշումը նախատեսված է ուսուցիչների որակավորման արդյունքով բարձրացնել նրանց աշխատավարձը, սակայն ատեստավորված և չատեստավորված ՆԶՊ֊ի ուսուցիչները քաղաքացիական պաշտպանության համար նույն չափով են վճարվում (մանկավարժական նվազագույն դրույքաչափով ), հաշվի չառնելով ատեստավորված ուսուցչի բարձր դրույքաչափը (200.000 դրամ)։Այս մոտեցումը նվազեցնում է ՆԶՊ֊ի ուսուցիչների ատեստավորմանը մասնակցելու մոտիվացիան։
	Կամավոր ատեստավորման դրույքաչափի փոփոխությունը և հավելավճարի տրամադրումը սկզբունքորեն դասավանդման որակի բարձրացմանն են միտված, ուստի, մանկավարժական աշխատողի կողմից իրականացվող այլ գործառույթները (օրինակ՝ դասղեկություն, մեթոդական միավորման ղեկավարում, նաև՝ քաղաքացիական պաշտպանության գործառույթը) չեն հանդիսանում կամավոր ատեստավորման արդյունքում հավելավճարի տրամադրման հիմք:
	

	41
	Մանվել Ադիլյան
21.07.2024 16:22:34
	Կառավարության 596֊ն որոշումը նախատեսված է ուսուցիչների որակավորման արդյունքով բարձրացնել նրանց աշխատավարձը, սակայն ատեստավորված և չատեստավորված ՆԶՊ֊ի ուսուցիչները քաղաքացիական պաշտպանության համար նույն չափով են վճարվում (մանկավարժական նվազագույն դրույքաչափով ), հաշվի չառնելով ատեստավորված ուսուցչի բարձր դրույքաչափը (200.000 դրամ)։Այս մոտեցումը նվազեցնում է ՆԶՊ֊ի ուսուցիչների ատեստավորմանը մասնակցելու մոտիվացիան։
	Կամավոր ատեստավորման դրույքաչափի փոփոխությունը և հավելավճարի տրամադրումը սկզբունքորեն դասավանդման որակի բարձրացմանն են միտված, ուստի, մանկավարժական աշխատողի կողմից իրականացվող այլ գործառույթները (օրինակ՝ դասղեկություն, մեթոդական միավորման ղեկավարում, նաև՝ քաղաքացիական պաշտպանության գործառույթը) չեն հանդիսանում կամավոր ատեստավորման արդյունքում հավելավճարի տրամադրման հիմք:
	

	42
	Անահիտ Ավագյան
21.07.2024 16:09:04
	Առաջարկս վերաբերվում է պատմությանը, իրականում ճիշտ կլիներ առանձնացնել հայոց պատմությունը և համաշխարհային պատմությունը։
	Կարգավորման հիմքը բխում է այն տրամաբանությունից, որ  <<Հայոց պատմություն>> և <<Համաշխարհային պատմություն>> առարկաները հիմնականում դասավանդվում են նույն ուսուցչի կողմից:
	

	43
	Մարիամ Սանեյան
21.07.2024 10:30:38
	Առաջարկում եմ փոքր -ինչ բեռնաթափել թեստերը կամ գոնե 30 րոպե ավելացնել հիմնական ժամանակին՝ հնարավորություն տալով ուսուցչին ավելի հանգիստ մտածել՝ չվախենալով ժամանակի սղությունից։Ժամանակի սղության պատճառով հնարավոր չի լինում մեկ անգամ գոնե վերանայել գրածը,շտկել վրիպումները։Շատ ուսուցիչներ հենց ժամանակի մեջ չտեղավորվելու մտավախության պատճառով չեն դիմում ատեստացիայի։Խոսքս հատկապես վերաբերում է հայոց լեզվի ծավալուն թեստերին,որ եթե 3 ժամը բաշխենք հարցերի վրա, յուրաքանչյուրին բաժին է ընկնում 1 րոպեից էլ պակաս։Ուսուցիչը պիտի վազելով գրի թեստը՝ չհասցնեկով գոնե մեկ անգամ ստուգել։
	Քննարկվում է ատեստավորումն էլեկտրոնային եղանակով անցկացնելու դեպքում թեստերի ծավալի ու դրանց հատկացվող ժամանակահատվածի վերանայման հարցը:
	

	44
	Սուսաննա Մխիթարյան
21.07.2024 01:09:11
	Շնորհակալություն նախագծի հեղինակներին, կառաջարկեի 7-րդ կետը խմբագրելիս  թեստավորման երկու եղանակի համար էլ նշել առարկաները։
	Ատեստավորման անցկացման էլեկտրոնային եղանակը նախատեսված է բոլոր առարկաների համար: Թղթային տարբերակով նախատեսված է միայն ֆորսմաժորային իրավիճակների դեպքում:
	

	45
	Արայիկ Դարբինյան
21.07.2024 00:44:26
	Տարընթերցումների առավել բացառման և հստակեցման նպատակով առաջարկում եմ ներկայացված՝  73.2. «Նախնական զինվորական պատրաստություն» առարկան դասավանդող ուսուցչին հավելավճարը տրամադրվում է դասավանդվող ժամերի նկատմամբ, որի 0.5 դրույքը  հավասարեցված է ուսուցչական մեկ դրույքին» կետը շարադրել հետևյալ խմբագրությամբ․ 73.2.  «Նախնական զինվորական պատրաստություն» առարկան դասավանդող ուսուցչի /զինղեկ/ կողմից դասավանդվող շաբաթական մինչև 11 ժամը համարել մեկ ուսուցչական դրույք և հավելավճարը տրամադրել դասավանդվող ժամերին համապատասխան։
	Բարձրացված հարցը կքննարկվի:
	

	46
	Արմինե Պողոսյան
21.07.2024 00:29:23
	Բարեւ Ձեզ։ Հասկանալի է, որ կամավոր ատեստավորումը էլեկտրոնային եղանակով անցկացնելու տարբերակը միտված է ուսուցչին օգնելուն զանազան տեխնիկական խնդիրներում։ Բայց պիտի հաշվի առնել մի շարք նրբություններ։  1. Շատ ուսուցիչներ՝ հատկապես բարձր տարիքի, համակարգչին այնքան էլ լավ չեն տիրապետում։  2. Շատերը ունեն տեսողական խնդիրներ, ու 3 ժամ էկրանին անքթիթ նայելով աշխատելը անգամ ամենաառողջ ուսուցչի համար բավականին դժվար է։  3. Հայոց լեզվում կան էնպիսի վարժություններ, որոնք առանց թղթի ու գրչի անհնար է գրել։ Ցանկալի է ունենալ նաեւ թեստի թղթային տարբերակը՝ զուգահեռ աշխատելու։ Այլապես վարժությունները արտագրելը չափազանց շատ ժամանակ ու ջանք կխլի։  4. 17-րդ եւ 18-րդ հարցերը կառաջարկեմ բեռնաթափել. ենթահարցերը չափազանց ծավալուն են ու ժամանակատար, եւ այդ հսկա ծավալը հաղթահարելը, կրկին էկրանին աշխատելով, ծանր է։  5. Գաղտնիք չէ՝ մեր լեզուն լի է վիճահարույց ու իրարամերժ հարցերով։ Կխնդրեմ հնարավորինս զերծ մնալ տարակարծություններ ունեցող նյութերից։  6. Քանի որ այս ձեւաչափը նոր է, ցանկալի է գոնե տրամադրել թեստի կաղապարը, որ գաղափար ունենանք՝ ինչ կառուցվածք է ունենալու այն։
	Ներկայացված առաջարկները լրացուցիչ կքննարկվեն: Միևնույն ժամանակ, ՏՀՏ գործիքակազմին տիրապետելը տևական ժամանակ մանկավարժական աշխատողների գործառույթների, ինչպես նաև պետության կողմից իրականացվող վերապատրաստումների անբաժանելի մասն է: էլեկտրոնային եղանակով թեստավորում անցկացնելու նպատակը թղթային աշխատանքի վրա ծախսվող լրացուցիչ ռեսուրսների խնայողությունն է: Սակայն կքննարկվի սևագրության համար թուղթ տրամադրելու հարցը:
	

	47
	Lilit Kharatyan
20.07.2024 23:55:35
	Առաջարկում եմ մի քանի ճիշտ պատասխան պահանջող հարցերը փոխարինել մեկ ճիշտ պատասխան պահանջող հարցերով, որպեսզի թեստը լրացնելուց անմիջապես հետո  երևան վաստակած  միավորները։ Կամ կարգավորել այդ խնդիրը։
	Ընդունվել է ի գիտություն: Առաջարկը կքննարկվի:
	

	48
	Արմինե Սահակյան
20.07.2024 23:20:03
	Ողջունելի է էլեկտրոնային եղանակի ներդրումը ատեստավորման գործընթացում։ Դա նշանակում է ստեղծված են տվյալների բազաներ։ Իսկ քանի որ արդեն կան տվյալների բազաներ, առաջարկում եմ ստեղծել  շտեմարաններ, հարցաշարեր՝ տնօրենների, հաշվապահների և  ատեստավորման ենթակա այլ դեպքերի նման։  Դա ավելի շատ ուսուցիչների կներգրավվի գործընթացում, որովհետև վերջիններս հստակ կիմանան պահանջվող  նյութի խորության չափը։   Առաջարկս չի ենթադրում անգիր անելու հնարավորություն տալ, մեծ ծավալների դեպքում դա հնարավոր չէ։ Կանխավ շնորհակալություն։
	Ընդունվել է ի գիտություն: Ներկայացված առաջարկը քննարկման փուլում է:
	

	49
	Fuzelina Karapetyan
20.07.2024 16:00:02
	Ավելի շուտ հարց , քան թե առաջարկություն ` ի՞նչ է նշանակում մասնակցի համար միասնական բազայից  ձևավորվում է թեստ ` 33.5։Նույն առարկայից ատեստավորվելու դեպքում բոլոր մասնակիցների համար նույն թեստը չէ՞։Խնդրում եմ արձագանքել։Շնորհակալություն ։
	Էլեկտրոնային թեստավորման ընթացքում ձևավորվելու են անհատական թեստեր մեկ միասնական բազայից:
	

	50
	Fuzelina Karapetyan
20.07.2024 15:52:31
	Մաթեմատիկայի խնդիրների լուծման և, առհասարակ, թեստի լուծման համար անհրաժեշտ են սևագրության թղթեր։Առարկան կապ չունի ։Թե թղթային եղանակով , թե էլեկտրոնային տարբերակով թեստերի համար անհրաժեշտ են ։
	Ընդունվել է ի գիտություն: Առաջարկը կքննարկվի:
	

	51
	Նարինե Գալստյան
20.07.2024 14:10:25
	Մասնակցին ապահովել սևագիրով. «Աշխարհագրություն» առարկայի խնդիրների լուծման համար անհրաժեշտ է։Շնորհակալություն։
	Ընդունվել է ի գիտություն: Առաջարկը կքննարկվի:
	

	52
	Արմեն Աղաջանյան
19.07.2024 23:26:06
	Շնորհակալություն նախագծի հեղինակներին, Ձեր ուշադրությանն եմ ներկայացնում  այն փաստը,որ կամավոր ատեստավորում անցած ՆԶՊ֊իուսուցիչների(զինղեկները) 2022-2023թթ ուս.տարում հավելավճար ստացել են 11 ժամ դրույքաչափով,որը դադարեցվել է 2023թ, սեպտեմբերի 1֊ից և վճարումը շարունակվել է 22 ժամ դրույքաչափով։Ուստի Խնդրում ենք սույն նախագիծը օրենքի ուժ ստանալու դեպքում վճարումը  կատարել նաև չվճարված ժամանակահատվածի համար։ Եթե կամավոր  ատեստավորված ՆԶՊ֊ի  ուսուցչի դրույքը 200 000 դրամ է,  ապա  ինչու է քաղաքացիական պաշտպանության  վճարը կատարվում մանկավարժական նվազագույն դրույքաչափով, որը բացասաբար է անրադառնում  ատեստավորման մասնակցություն  ունեցողնների  ցանկության  վրա։
	Բարձրացված հարցը կքննարկվի: Կամավոր ատեստավորման դրույքաչափի փոփոխությունը և հավելավճարի տրամադրումը սկզբունքորեն դասավանդման որակի բարձրացմանն են միտված, ուստի, մանկավարժական աշխատողի կողմից իրականացվող այլ գործառույթները (օրինակ՝ դասղեկություն, մեթոդական միավորման ղեկավարում, նաև՝ քաղաքացիական պաշտպանության գործառույթը, որոնց համար ուսուցչին լրացուցիչ վճարներ են տրվում) չեն հանդիսանում կամավոր ատեստավորման արդյունքում հավելավճարի տրամադրման հիմք:
	

	53
	Գոհար Հարությունյան
19.07.2024 23:04:27
	Եթե թեստը ձևավորվելու է տվյալ պահին, արդյո՞ք հնարավորություն և ժամանակ կտրվի ձեռք բերել թղթային տարբերակը, առանց որի մանրակրկիտ աշխատել հնարավոր չէ։
	էլեկտրոնային եղանակով թեստավորում անցկացնելու նպատակը թղթային աշխատանքի վրա ծախսվող լրացուցիչ ռեսուրսների խնայողությունն է:
	

	54
	Զինաիդա Մելքումյան
19.07.2024 21:37:42
	Վերանայել ատեստավորման գործընթացում կատարված փոփոխությունները` հաշվի առնելով այն հանգամանքը, որ էլեկտրոնային ձևաչափով ավագ սերնդի ուսուցիչները արագ չեն կարողանում կողմնորոշվել կամ վարժ օգտվել համակարգչից։ Առաջարկում եմ նման ուսուցիչներին  թույլատրել թղթային տարբերակով մասնակցել կամավոր ատեստավորմանը
	ՏՀՏ գործիքակազմին տիրապետելը տևական ժամանակ մանկավարժական աշխատողների գործառույթների, ինչպես նաև պետության կողմից իրականացվող վերապատրաստումների անբաժանելի մասն է:
	

	55
	Զինաիդա Մելքումյան
19.07.2024 21:37:42
	Կամավոր ատեստավորման ներկայիս թեստերում վերականգնել նախորդ տարիների թեստերի պնդումների փունջը, որը նպաստում էր ուսուցիչների միավորային արդյունքների վրա։ Վերանայել Հայոց լեզվի ատեստավորման թեստերը։Եթե հնարավոր է բեռնաթափել այն, քանի որ կան առաջադրանքներ, որոնք ծավալուն են և ժամանակատար. Օրինակ` գծապատկերներով նախադասությունները։
	Ընդունվել է ի գիտություն:
	

	56
	Զինաիդա Մելքումյան
19.07.2024 21:37:42
	Առաջարկում եմ կամավոր ատեստավորման գործընթացում  յուրաքանչյուր առարկայի ներկայացված գրականության ցանկի փոխարեն ստեղծվի հարցաշարերի շտեմարան 1000 և ավելի հարցերից բաղկացած, որը հնարավորություն կտա և կմոտիվացնի ուսուցիչներին մասնակցելու ատեստավորմանը։
	Ընդունվել է ի գիտություն: Առաջարկի իրականացման ուղղությամբ տարվում են աշխատանքներ:
	

	57
	Dukhik Barseghyan
19.07.2024 18:54:02
	Բարև ձեզ ունեմ միայն մի առաջարկություն մաթեմատիկայի քննությունը համեմատաբար ավելի երկար ժամանակ է պահանջում առաջարկում եմ մի փոքր առաջադրանքները թեթևացնել կամ գոնե ավելացնել ժամանակը ։ նայելով (ինֆորմատիկայի, նզպ-ի ֆիզկուլտուրայի.. ..հարցերի քիչ քանակը ու մաթեմատիկայի 60 խնդիրը և նույն ժամանակը ըստ իս անարդար է) ։  Կանխավ շնորհակալություն
	Ատեստավորումն էլեկտրոնային եղանակով իրականացնելու համար տարվող աշխատանքները թեստերի բարդության աստիճանի համապատասխանությունը պահպանելու և ի հայտ եկած խնդիրները կանխելու նպատակ ունեն:
	

	58
	Մարիամ Սանեյան
19.07.2024 09:34:47
	Հայոց լեզվի թեստերերում կան առաջադրանքներ,որոնք ենթադրում են մի քանի ճիշտ պատասխան։ Եթե ճիշտ տարբերակը 8 պատասխան է,բայց ուսուցիչը 7 պատասխանն է գտել՝ նշելով այդ 7-ի ճիշտ համարները/այսինքն՝ 1-ը չի գտել/, ապա զրոյանում է ամբողջ աշխատանքը։Մի՞թե չի կարելի գոնե յուրաքանչյուր ճիշտ  պատասխանի համար զրոամբողջական միավորներ տալ,թող նախատեսված մեկ միավորը չստանա,այլ իր գտած ճիշտ պատասխաններին համապատասխան միավորներ։Չէ ՞ որ նա բավականին ժամանակ է հատկացնում առաջադրանքին ու նրա աշխատանքը զրոյանում է։Մի՞թե 7 ճիշտ պատասխան գտած ուսուցիչը ոչինչ չգիտի այդ հարցից։ Միգուցե ժամանակի մեջ չտեղավորվելու վախի՞ց է վրիպել։Առաջարկում եմ փոխել նման առաջադրանքների միավորների բաշխման կարգը՝ նույն առաջադրանքի ճիշտ ընտրված համարներին տալով զրոամբողջական միավորներ։
	Ընդունվել է ի գիտություն: Առաջարկը կքննարկվի:
	

	59
	Վոլոդյա Հարությունյան
18.07.2024 21:53:46
	Շնորհակալություն նախագծի հեղինակներին սրտացավ մոտեցման համար,բայց խնդրում եմ ուշադրություն դարձնել այն փաստի վրա,որ կամավոր ատեստավորում անցած զինղեկները2022-2023թթ ուստարում հավելավճար ստացել են11 ժամ դրույքաչափով,որը դադարեցվել է 2023թ, սեպտեմբերից և վճարումը շարունակվել է 22 ժամ դրույքաչափով։Ուստի Խնդրում ենք սույն նախագիծը օրենքի ուժ ստանալու դեպքում վճարումը  կատարել նաև բաց թողնված ժամանակահատվածի համար։
	Բարձրացված հարցը կքննարկվի:
	

	60
	Մանվել Ադիլյան
18.07.2024 21:19:50
	Շնորհակալություն նախագծի հեղինակներին, Ձեր ուշադրությանն եմ ներկայացնում  այն փաստը,որ կամավոր ատեստավորում անցած զինղեկները 2022-2023թթ ուստարում հավելավճար ստացել են 11 ժամ դրույքաչափով,որը դադարեցվել է 2023թ, սեպտեմբերից և վճարումը շարունակվել է 22 ժամ դրույքաչափով։Ուստի Խնդրում ենք սույն նախագիծը օրենքի ուժ ստանալու դեպքում վճարումը  կատարել նաև բաց թողնված ժամանակահատվածի համար։
	Բարձրացված հարցը կքննարկվի:
	

	61
	Համեստ Մելիքյան
18.07.2024 21:02:32
	Բարև Ձեզ, առաջարկում եմ 76րդ կետը խմբագրել հետևյալ բովանդակությամբ՝  1) 90-100 տոկոս արդյունք ցուցաբերած ուսուցիչները համարվում են ատեստավորված, հավելավճար տրվում է աշխատավարձի 50 տոկոսի չափով անժամկետ, 73րդ կետի  5 տարի ժամկետով բառերի փոխարեն:
	Բարձրացված հարցի ուղղությամբ՝ անժամկետ սահմանվել է դրույքաչափի փոփոխությունը: Կրթության ոլորտի փոփոխությունները ենթադրում են տվյալ առարկայի իմացության պարբերաբար թարմացում՝ դրանք կապելով սովորողների գիտելիքների, կարողունակությունների զարգացման կարևորության հետ:
	

	62
	Էլինար Վարդանյան
18.07.2024 18:03:13
	Բարև ձեզ, հարգելի  նախարարություն, մեր առաջարկությունը վերաբերում է աշխարհագրության կամավոր ատեստավորմանը,  մասնավորապես 31-42 կարճ պատասխաններով առաջադրանքների գնահատմանը, խնդրում ենք փոխել կամ գնահատման սկզբունքը,( գնահատել  մասնակիցի  ճիշտ  պատասխաների հարաբերակցությամբ, և զրո չտալ)   կամ վերանայել առաջադրանքների մեթոդաբանությունը, խնդրանքով ձեզ են դիմում մի խումբ աշխարհագետներ:   Կանխավ շնորհակալություն
	Ընդունվել է ի գիտություն: Առաջարկը կքննարկվի:
	

	63
	Թամարա Մկրտչյան
18.07.2024 15:39:01
	Ցանկացած փոփոխություն, եթե բարելավմանն է միտված ողջունելի է, բայց արդյո՞ք շատ ավելի  դժվար չէ այդ աշխատանքը կտարել համակարգչով, 3 ժամ լարված կարդալ էկրանից:  Հաշվի պետք է առնել նաև այն հանգամանքը, որ ուսուցիչը կարող է փայլուն տիրապետել իր առարկային, բայց թերանալ համակարգչից օգտվելու հարցում: Կամ գուցե առողջական խնդիր ունի, որը թույլ չի տալիս երկար աշխատել համակարգչով: Սա միանշանակ կազդի արդյունքների վրա:
	ՏՀՏ գործիքակազմին տիրապետելը տևական ժամանակ մանկավարժական աշխատողների գործառույթների, ինչպես նաև պետության կողմից իրականացվող վերապատրաստումների անբաժանելի մասն է:
	

	64
	Lilit Kharatyan
18.07.2024 09:47:47
	Առաջարկում եմ`  մասնակիցներին տալ սևագրության համար թուղթ և գրիչ։ Օրինակ, մաթեմատիկայի խնդիրները լուծելու համար թուղթ ու գրիչ է պետք, էլեկտրոնային եղանակով հնարավոր չէ։
	Ընդունվել է ի գիտություն: Առաջարկը կքննարկվի:
	

	65
	Հովհաննես Ստեփանյան
18.07.2024 08:07:03
	Կարելի է փոփոխություն կատարել նաև Կարգի 72-րդ կետում ՝ 72. Սույն կարգի 21-րդ կետով սահմանված դեպքում ատեստավորման արդյունքում ուսուցիչը հավելավճար է ստանում դասավանդվող ժամերին/ներառյալ նոր ՀՊՉ հիմքով երկարօրյա ուսուցման ,նախագծային աշխատանքի փաստացի պարապած ժամերը և խմբակների ժամերը/ համապատասխան օրենսդրությամբ սահմանված կարգով տրամադրվող աշխատավարձի նկատմամբ կիրառվող համապատասխան տոկոսի չափով՝ անկախ նրանից, թե որ առարկայից է ատեստավորվել:
	Կամավոր ատեստավորման արդյունքում հավելավճարի տրամադրումը կիրառվում է տարիֆիկացված բոլոր ժամերի նկատմամբ, որը ներառում է նաև նախագծային ուսուցումը և պարտադիր խմբակները:
	

	66
	Anahit Mhkitaryan
17.07.2024 19:38:08
	Ողջունելի գործընթաց է,սակայն տեղին կլիներ անդրադառնալ նաև գնահատման չափանիշներին:Մասնավորապես ,պնդումների փնջում կատարված մի քանի ճիշտ նշումների կողքին մեկ սխալ նշումը զրոյացնում է ամբողջ պատասխանը,ինչն արդարացի չէ:Առաջարկում եմ յուրաքանչյուր ճիշտ պատասխան գնահատել համարժեք սանդղակավորմամբ,կամ  վերանայել պնդումների փունջը որպես առաջադրանքի տեսակ:
	Ընդունվել է ի գիտություն: Առաջարկը կքննարկվի:
	

	67
	Անահիտ Բեժանյան
17.07.2024 17:29:58
	Առաջարկս ներկայացնեմ իմ օրինակով. ատեստավորվել եմ 2023թ_ի սեպտեմբերի 24ին և 2024թ_ի մարտի 22ից գտնվում եմ երեխայի խնամքի արձակուրդում, ենթադրում եմ, որ խնամքի արձակուրդում գտնվելու ժամանակահատվածը կներառվի բարձր վարձատրման 5ամյա ժամկետի մեջ, արդյո՞ք այդպես արդար կլինի՞, խնդրում եմ այս հարցին նույնպես անդրադառնալ, կարծում եմ արդարացի կլինի եթե այն 5ամյա ժամկետում չներառվի։ Շնորհակալություն։
	Անժամկետ սահմանվել է դրույքաչափի փոփոխությունը: Կրթության ոլորտի փոփոխությունները ենթադրում են տվյալ առարկայի իմացության պարբերաբար թարմացում՝ դրանք կապելով սովորողների գիտելիքների, կարողունակությունների զարգացման կարևորության հետ:
	

	68
	Լիանա Իկիլիկյան
17.07.2024 16:40:14
	Ըստ նախագծի` տվյալ մասնակցի համար բազայից ձևավորվելու է թեստ, որը իր առաջադրանքներով տարբերվելու է մյուս մասնակցի թեստի առաջադրանքներից, ինչը , ըստ իս, չի ապահովի թեստի բարդության  հավասարության սկզբունքը բոլոր մասնակիցների համար։
	Էլեկտրոնային թեստավորման ընթացքում թեստերը ձևավորվելու են մեկ միասնական բազայի առկա հարցաշարի համապատասխան բաժիններից՝ ապահովելով ձևավորվող թեստերի բարդության համաչափությունը:
	

	69
	Հեղինե Համբարձումյան
17.07.2024 16:25:33
	Առաջարկում եմ ապահովել , որ  մասնակիցները էլեկտրոնային եղանակով թեստավորվելու ժամանակ ևս թեստն ունենան թղթային տարբերակով։ Շատ հարցեր պահանջում են նշումներ և այլն։ Եվ արդյոք խախտում չի լինի այն դեպքում , երբ մասնակիցը շուտ ավարտի իր աշխատանքը, ուղարկի և ինքնաշխատ եղանակով էկրանին հայտնվեն ճիշտ պատասխանները հենց քննասենյակում։Կարծում եմ' անհրաժեշտ է այս պահը վերանայել։Կարելի այնպես կազմակերպել, որ երևան միայն վաստակած միավորները
	Էլեկտրոնային տարբերակը չի կարող համադրվել թղթայինտարբերակի հետ: Նախատեսվում է, որ թեստավորման ավարտից հետո էկրանին կերևա թեստավորման արդյունքը:
	

	70
	Հեղինե Համբարձումյան
17.07.2024 16:25:31
	Առաջարկում եմ ապահովել , որ  մասնակիցները էլեկտրոնային եղանակով թեստավորվելու ժամանակ ևս թեստն ունենան թղթային տարբերակով։ Շատ հարցեր պահանջում են նշումներ և այլն։ Եվ արդյոք խախտում չի լինի այն դեպքում , երբ մասնակիցը շուտ ավարտի իր աշխատանքը, ուղարկի և ինքնաշխատ եղանակով էկրանին հայտնվեն ճիշտ պատասխանները հենց քննասենյակում։Կարծում եմ' անհրաժեշտ է այս պահը վերանայել։Կարելի այնպես կազմակերպել, որ երևան միայն վաստակած միավորները
	Հարցին պատասխանվել է:
	

	71
	Լիանա Իկիլիկյան
17.07.2024 16:06:41
	Անհրաժեշտ է միաժամանակ տրամադրել նաև թեստի թղթային տարբերակը, որի վրա աշխատելուց հետո կարելի է լրացնել պատասխանները էլեկտրոնային ձևաթղթի վրա։
	Ատեստավորման էլեկտրոնային եղանակը հնարավոր չէ համադրել թղթային եղանակի հետ: Կրկնակի աշխատանք է լինելու՝ պահանջելով կրկնակի ժամանակ:
	

	72
	Լիանա Իկիլիկյան
17.07.2024 16:06:41
	Իմ  կարծիքով ` թեստի էլեկտրոնային տարբերակը ձախողելու է ատեստավորման գործընթացը, քանի որ հայոց լեզվի թեստային առաջադրանքները կատարելու համար անպայման ձեռքի տակ պետք է ունենալ թեստի թղթային տարբերակը , որովհետև պատասխանները նշելու համար նախ անհրաժեշտ է նշումներ անել, առանց որի հնարավոր չէ ճիշտ պատասխանները նշել։ էլեկտրոնային տարբերակի դեպքում կրկնակի աշխատանք կպահանջվի առաջադրանքների արտագրության համար, ինչը կհոգնեցնի ուսուցչին և կխլի նրա առանց այն էլ սուղ ժամանակը։
	Կքննարկվի նշումների համար թուղթ տրամադրելու հարցը:

	Սիրելի՛ տիկին Անդրեասյան, որպես հանրակրթության մեջ ակտիվ և համագործակցող մարդ, ով 2011 թվականից մինչ այսօր շարունակական կրթության մեջ է, առաջարկում եմ միևնույն առարկայի շարունակական կրթության հավաստող փաստաթուղթը հիմք հանդիսանա և կամավոր ատեստավորման նվազագույն շեմը հաղթահարված համարել։ Օրինակ՝ աշխարհագրության բակալավր ավարտածն եթե ստանա աշխարհագետի մագիստրոսի դիպլոմ՝ հաղթահարած համարվի կամավոր ատեստավորման նվազագույն շեմը։ Շարոււնակական կրթության արդյունքում եթե ավելացնի միևնույն մասնագիտության ասպիրանտի դիպլոմը և համարվի ասպիրանտուրան ավարտած՝ հաղթահարած համարվի կամավոր ատեստավորման 80 % արդյունքը։ Այդ կերպ մենք կլուծենք երկու կարևոր խնդիր․ առաջին՝ ուսուցիչը մշտապես կձգտի շարունակական կրթության , կավելացնի գիտելիքները և առանց տրտնջալու կմոտիվացվի մասնագիտության բնագավառում առաջ ընթանալուն։ Երկրորդ կարևոր խնդիրը՝ մեր դպրոցներում վերջապես կաշխատեն մագիստրոսներ և գիտնականներ։ Խնդրում եմ ընդունել առաջարկս ի շահ դպրոցների և մանկավարժական լայն համայնքի։ Կանխավ շնորհակալ եմ։ Հարգանքներով՝ Անուշ Համբարձումյան։
	Առաջարկն ընդունվել է ի գիտություն:  Հաշվի առնելով համակարգում առկա խնդիրները՝ առաջարկում բարձրացված կարգավորումներին հնարավոր կլինի անդրադառնալ ավելի ուշ:
	

	74
	Ռուբեն Այվազյան
17.07.2024 15:07:03
	Խնդրում եմ տարակարգի մասով, քոլեջային համակարգի հանրակրթական բլոկը տարանջատել, քանի որ այնտեղ կան կետեր, որ չեն արվում, բայց տարակարգի մեջ պահանջվում է, որպեսզի քոլեջի դասախոսներս մասնակցել կարողանանք
	Առաջարկը նախագծին չի վերաբերում:

	Առաջարկում եմ հստակեցնել, թե որ առարկաների դեպքում է անցկացվելու թղթային տարբերակով։ Օրինակ՝ մաթեմատիկա կամ ֆիզիկա առարկաների դեպքում անհրաժեշտ է լուծել խնդիրը, հետևաբար թղթային տարբերակի անհրաժեշտություն է առաջանում։ Դրա համար յուրաքանչյուր առարկայի ուսուցիչ այս օրինագծում պետք է տեսնի իր առարկայի գծով ատեստավորման անցկացման ձևը։
	Ատեստավորումը բոլոր առարկաների ուղղությամբ նախատեսվում է իրականացնել էլեկտրոնային եղանակով: Թղթային եղանակով կիրականացվի միայն ֆորսմաժորային իրավիճակների դեպքում:
	


